
Landsstýrismenninir hjá 
Fólkaflokkinum – teir báðir, 
sum fingu hvør sína iPhone 
úr risastóra innkeypinum 
hjá Gunnari Toftegaard, 
deildarleiðara, triðja jóladag 
í fjør, vilja ikki hava sitandi á 
sær, at teir hava gjørt nakað 
ólógligt.

Jacob Vestergaard leggur 
Marjuna Hanusardóttir, 
løgmansstjóra og virkandi 
aðalstjóra, undir at fremja 
útspilling móti sær, tá hon 
í kanning staðfestir, at 
landsstýrismenninir hjá 
Fólkaflokkinum hava hvør 
sína fartelefon úr ordranum, 
sum Jørgen Niclasen hevur 
gjørt nógv burturúr ikki at 
vita um, hóast hann av øllum 

átti at vitað tað.
Við hesum er so staðfest, 

at landsstýrisfólk ikki hava 
skil á, hvussu aðalráðini 
brúka pengarnar. Talan er 
um oyðsl, sum sjálvandi eigur 
at verða steðgað við brestin.

Vit kunnu geva Jacob 
Vestergaard rætt í tí, at tað 
verður áhugavert at frætta 
frá Marjun Hanusardóttir, 
hvønn politikk landsstýrið 
hevur við slíkum, ella um 
landsstýrisfólk kunnu 
sleingja um seg við 
almennum fartelefonum, 
sum teimum lystir.

Tað fær so ikki verið annað 
enn oyðsl við almennum 
pengum.

Mong mundu halda tað vera at 
spenna bogan í so nógv, tá John 
Johannessen, landsstýrismaður í 
heilsumálum, um dagarnar sendi 
uppskotið um at leggja tey trý 
sjúkrahúsini í landinum undir eina 
leiðslu til hoyringar – beint upp und­
ir tvey val.

Ikki tí. Talan er uttan iva um eitt 
skilagott uppskot, tí einki er meira 
utopiskt, enn at stríðið um sjúkra­
húsini skal halda fram. Eitt stríð, 
sum verður hildið uppi av politik­
arum, sum vilja varðveita støðuna 
sum »miðstaðarandstøðingar«.

Eitt gott dømi um tað absurda 
í hesum hava vit í blaðnum í dag. 
Skipanin er soleiðis skrúvað saman, 
at ein lækni, sum verður sendur av 

Landssjúkrahúsinum til Suðuroyar 
Sjúkrahús skal hava 80.000 krón­
ur í løn fyri at arbeiða á Tvøroyri í 
eina viku. Um hetta ikki er at byggja 
kongaríki, hvat er tað so?

Endmálið við at hava sjúkrahús 
kring landið er sjálvsagt tað, at fólk 
skulu kenna seg trygg. Endamálið er 
sjálvandi ikki at skapa arbeiðspláss. 
Tað er eitt sjúkrahús ov týdningar­
mikið til. Tað kann væl vera, at tað 
er skilagott at hava ávisar sjúkra­
hústænastu kring landið. Men tá 
lokalir politikarar altíð seta føtur í 
spenni, tá onkur vil kanna, hvussu 
vit best gagnnýta ta orku – fíggjar­
liga og heilsuliga og fakliga, sum 
verður brúkt upp á lokalu sjúkra­
húsini, so verður argumentatiónin 

ótrúverdug.
Men løgið er tað, at serliga Bjørn 

Kalsø loypur upp úr stólinum. Hann 
og øll hini í Sambandsflokkinum 
hava jú samtykt á landsfundi Sam­
bandsfloksins í mars, at »Sjúkrahús 
Føroya skal skipast í eina felags 
eind við einari felags leiðslu«. Sama 
hevur landsstýrið – og Aksel Johann­
esen – samtykt í apríl, og tað sama 
segði løgmaður í ólavsøkurøðuni.

Tí hevur John Johannessen bara 
gjørt, sum Sambandsflokkurin, løg­
maður, Aksel og landsstýrið vil. Hin­
vegin er tað kanska eitt sindur illa 
timað, tí øll vita, at tað nærmast er 
ógjørligt at tosa um hesi viðurskifti 
í friðartíð, hvussu skal tað so vera 
uppundir tvey val?

Men nýggja 
leiðslan í Javnaðar­

flokkinum vísti sín 
veikleika í gjár. Tað 

er illa umhugs­
að politiskt 

og taktiskt, 
at ein 

s p i n n ­
doktari 
hjá for­

m a n n ­
inum í 

Jav n a ð a r ­

flokkinum sendir út eitt tíðinda­
skriv, sum punkterar arbeiði hjá 
einum av landsstýrismonnum 
floksins. 

Hetta vísir veikt spinn og veika 
leiðslu, sum heldur fer út solo – sum 
ein annar »miðstaðarandstøðingur« 
og ofrar egnan landsstýrismann, 
sum so sjálvur nakrar minuttir 
seinni sendir út annað skriv.

Jú, Aksel hevur fingið kaldar føt­
ur, og tað er ikki gott. Men heldur 
skuldi hann hildið hvødið kalt – enn 
føturnar.

» Hví er tað so trupult at 
fáa kjak um sjúkrahús?

Formaður Sjálvstýrisfloks­
ins, Kári á Rógvi, er kendur 
fyri at finna upp á so mangt 
løgið og siga so mangt løg­
ið.

Hann hevur eitt sagt 
nógv niðrandi um forsæt­
isráðharran, Lars Løkke 
Rasmussen, hann hevur 
speirikið týskar umhvørvis­
aktivistar við døkku fortíð 
Týsklands.

Men tað síðsta avrikið 
í so máta var, tá hann hós­

kvøldið brillierari við síni 
fráveru, tá Sjálvstýrisflokk­
urin var í andgletti í Sjón­
varpinum.

Meðan Kári Post ikki 
tímir at stilla upptil fólk­
atingsval, so tímir Kári á 
Rógvi ikki at møta upp.

Í staðin vórðu sendir 
tveir aspirantar hjá Kára á 
Rógvi.

Spurningurin er, um velj­
arin heldur ikki tímir – at 
velja Sjálvstýrisflokkin?

Krógvaðir Kárar

– Ingunn Eidesgaard, for­
kvinna í Demokratia, bar seg 
undan at gera samrøðu við 
sjónvarpið, tí hon væntandi 
verður valevni til komandi 
løgtingsval.

Soleiðis segði Johnsigurd 
Johannesen í Sjónvarpinum 
í gjárkvøldið. 

Altso forkvinnan í Dem­
okratia, sum Javnaðar­
lfokkurin hevur valt 

har fyri at fáa kvinnur upp í 
politikk vil ikki tosa við Sjón­
varpið, tí hon skal upp í pol­
itikk!

Halló, er ikki okkurt heilt 
galið her? Skalt tú gera teg 
galdandi í politikki, so mást 
tú sjálvandi traðka fram við 
hvørt høvið, sum býðst – ser­

liga í leiklutinum sum 
forkvinna í Demo­

kratia...

iPhone til landsstýrismenn

Turning 
point á 
Tórsvølli
Jógvan Arge
kjak á síðu 18

Ikki 
samdur 
við John
Mikkjal Søresen
kjak á síðu 18

Kvinnur úr politikki?
Randi Jacobsen

Ein maður um 40 ára aldur 
er skuldsettur fyri at hava 
verið ónærisligur móti eini 
gentu í Stoffalág  í Havn. 
Hetta hendi í gjár. Tá ið 
mamma gentuna meldaði 
tilburðin, fekk politiið ill­
gruna til ein mann. Politiið 

ringdi til mannin, sum kom 
á politistøðina, og hann 
viðgekk beinanvegin gerð 
sína. Hann upplýsti eisini, 
at hann frammanundan 
hevði gjørt tað sama móti 
tveimum gentum við Hoy­
víkstjørn. Hesar gentur 
kundi politiið hugsað sær 
at tosa við.

Blottari tikin

Aksel fekk kaldar føtur


